
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

_____________________________________________________________________________

   KUVENDI I KOMUNËS
   01 Nr.060/01-20396/2025
   Datë.29.04.2025
                                                               PROCESVERBAL
Nga mbledhja e katërt e rregullt e Kuvendit të Komunës së Gjakovës për vitin 2025 e mbajtur me datë 29.04.2025, me fillim në orën 10.00, në sallën  Solemne të Pallatit të Kulturës,  rruga “UÇK”-Gjakovë.

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës.
Në mbledhje marrin pjesë 30 anëtarë të Kuvendit të Komunës: z. Agustin Shala, znj, Albina Sadrija-Asllani, z. Hekuran Hoxha, z. Nik Hiseni, z. Besim Kadrija z. Him Zeqa, znj. Teuta Pallaska Milla, z. Valon Pnishi, z. Shpend Bajrami, znj. Albulena Zuka Vokshi, znj. Mimoza Shala, z. Ali Tafarshiku, znj. Diana Qarkaxhija, z. Mustafa Domi, z. Ngadhnjim Dana, z. Ledian Rexha, z. Kreshnik Alijaj, znj. Shqipe Fejza, z. Labehat Sadrija, z. Bashkim Gashaj, z. Agon Dobruna, znj. Lirianda Dahsyla, z. Teki Shala, z. Nexhdet Morina,  znj. Lerena Kameraj, znj. Krenare Bushaj, z. Ardian Nushi, z. Besim Ndau, z. Fazli Hoxha.
Mungojnë: znj. Erëmira Mehmeti, z. Liridon Dula,  z. Ermal Kusari me arsye. 

dhe  znj. Besarta Leka, znj. Saranda Hoda pa arsye. 

Të pranishëm të tjerë: Nënkryetari i Komunës z. Flamur Fetahaj, Drejtor të Drejtorive Komunale,  përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal. 

Sot e kemi mbledhjen e katërt të  Rregullt të Kuvendit të Komunës për vitin 2025, Materialin dhe ftesën për këtë mbledhje ju kemi shpërndarë sipas afateve të parapara ligjore. Të pranishëm në këtë mbledhje janë 30 anëtarë, znj. Erëmira Mehmeti, z. Liridon Dula dhe z. Ermal Kusari, kanë njoftuar se mungojnë për këtë mbledhje,  andaj meqenëse ekziston Kuorumi po fillojmë me mbledhjen. 

Rendin e ditës me ftesën dhe materialet e mbledhjes ju kemi dërguar me kohë sipas afateve ligjore, i kemi edhe dy kërkesa për pika shtesë të rendi të ditës që është Propozim Vendimi për këmbimin e pronës komunale me pronën private që është në pronësi të pronarit Prenk Nikolla, si dhe rekomandimin e Ministrisë së Administrimit të Pushtetit Lokal për Rishqyrtimin e rregullores për Bonuset e Zonimit  materialin e kësaj pike ju kemi dërguar të kompletuar në kopje elektronike gjithashtu ju kemi shpërndarë edhe në tavolinat e juaj në kopje fizike andaj a ka dikush ndonjë diskutim sa i përket rendit të ditës. 
E qes në votim që si pikë e rendi të ditës për këtë mbledhje të jetë edhe Propozim Vendimi për këmbimin e Pronës Komunale me Pronën Private që është në pronësi të z. Prenk Nikolla, Kush Është: Për, Kundër, Abstenim. Nga Anëtarët e  kuvendit të Komunës Unanimisht u votua pro kësaj pike.

E qes në votim që si pikë e rendi të ditës për këtë mbledhje të kemi edhe Rishqyrtimin  e rregullores për Bonuset e Zonimit, Kush Është: Për, Kundër, Abstenim. Nga Anëtarët e Kuvendit të Komunës Unanimisht u votua pro kësaj pike 

E Qes në Votim  Miratimin e Rendit të Ditës sipas Ftesës që e keni marrë dhe me këto dy pika shtesë të diskutohet në pikën 3 dhe të 4 të rendi të ditës e pastaj vazhdojmë me pikat sipas radhës, Kush Është: Për, Kundër, Abstenim. 
Nga anëtarët e pranishëm të Kuvendit Unanimisht u votua por Rendit të ditës, pas votimit u miratua Ky : 
RENDI  I  DITËS
1. Shqyrtimi i procesverbalit të mbledhjes së mbajtur me datë 27.03.2025.

2. Pyetje për ekzekutivin nga anëtarët e Kuvendit.

3. Propozim Vendimi për këmbimin  pronës komunale me pronën private 
4. Rishqyrtimi i Rregullores për Bonuset e Zonimit.

5. Shqyrtimi i informatës financiare të Komunës së Gjakovës për periudhën Janar – Mars 2025.
6. Raport për gjendjen e rrugëve Urbane dhe Rurale në Komunën e Gjakovës.
7. Informatë për  Ndriçimin Publik në Komunën e Gjakovës.

8. Të ndryshme.

1. Pika e parë e rendit të ditës: Shqyrtimi i procesverbalit të mbledhjes së mbajtur me datë 27.03.2025.
Kryesuesja: Për këtë pikë të rendit të ditës e kemi Shqyrtimi i procesverbalit të mbledhjes së mbajtur me datë 27.03.02025, a ka dikush ndonjë diskutim sa i përket Procesverbalit. 

Meqenëse nuk ka diskutime e qes në votim Miratimin e procesverbalit të mbledhjes së mbajtur me datë 27.03.2025.Kush është: Për, Kundër, Abstenim. Nga anëtarët e pranishëm të Kuvendit të Komunës unanimisht u votua por  procesverbalit .
2. Pika e dytë e rendit të ditës: Pyetje për Ekzekutivin nga anëtarët e Kuvendit .
Kryesuesja: Për këtë pikë të rendit të ditës, e kemi Pyetje për ekzekutivin, e hapi diskutimin për këtë pikë të rendit të ditës.
znj. Mimoza Shala: Në mbledhjen e  kaluar ka pasur probleme në transmetimin e mbledhjes dhe është jo transparente për qytetarët që mos të ju transmetohet mbledhja e kuvendit, për çështjen e  çarshisë së vjetër për të cilinë  e kemi ngritur në mbledhjen e kaluar se punimet po shkojnë shumë ngadalë si dhe një  prononcim të komunës ishte me përmbajtje të vitit 2021 që ishte me ato pengesat e vitit 2021 andaj pyetja ime është pse është bërë ai prononcim sepse ka krijuar konfuzion .      
z. Ali Tafarshiku: Përkundër mos transparencës që po e karakterizojnë mbledhjet e Asamblesë, kronika e prezantuar tek portali reporteri ka qenë për keqardhje jo vetëm informata që u argumentua për dhënien e lejeve të ndërtimit në kundërshtim me të gjitha normat por edhe sjellja e drejtorit dhe e zyrtarit të Urbanizmit a ka dikush që na sqaron se si ka mundësi që DUMM-ja i jep leje duke  cenuar pronën private dikujt tjetër dhe cila është etika e përgjigjeve para opinionit publik e zyrtareve të Komunës Gjakovës, Pyeta tjetër është vendimi i drejtorisë së arsimit për zgjatjen e orëve të mësimit prej 45 minutave duke e ditur orarin e linjave të transportit dhe të orarit të caktuar që e kanë për udhëtim  kështu që kishte me qen mirë që me një shkresë apo me një prononcim publik me i sqarua prindërit dhe me ju gjetë një zgjidhje, tek mostrasparenca është projekti me vlerën më të madhe për vitin 2025 projekti i rrugës transite dhe qytetarët e komunës së Gjakovës nuk e kanë as ma të voglën informatë se çka do të ndodh me këtë projekt pra nuk e kanë asnjë informatë, e keni trumbetuar nga vitit i kaluar projektin e  madh të Liqenit Erenik a ka mundësi me na tregu se ku ka mbet kjo procedurë dhe a keni paraparë që projekti përveç atyre fotove që janë prezantuar të na prezantohet në mënyrë profesionale si dhe për mirëmbajtjen e  rrugëve a ka të bëjë me mirëmbajtjen dimërore apo cila është pika e rendit të ditës sepse po me intereson ta di se çka po ndodhë me mirëmbajtjen e  rrugëve brenda zonës urbane sepse nuk ka rrugë që nuk është e dëmtuar në qytet apo nga shkaqet e ndryshme qoftë nga dëmtimi nga ndërtuesit .

z. Teki Shala: Në fillim të kësaj mbledhjeje unë mora shumë urime për përfundimin e  ndërtimit të urës në Rogovë unë i falënderoj ata që e kanë kryere punën por nuk mundem me i falënderua Komunën sepse ende nuk e ka kryer punën e vetë që  është zotuar në vazhdimësi se do të përfundoj menjëherë atë pjesë të rrugës në të dy anët e urës andaj kërkoj që të fillojnë sa më parë rregullimi i kësaj pjesë të rrugës.
Me ardhjen e stinës së verës kanë filluar të paraqiten mushkonjat dhe insektet që paraqesin shqetësim sidomos në zonat në afërsi të lumenjve andaj a ka plan komuna me e bërë spërkatjen kundër këtyre insekteve dhe kur pritet që të ndodh kjo. A ka në plan komuna që të bëjë ndriçimin e urës si dhe për projektet që kanë filluar që sa vite dhe ende nuk janë përfunduar andaj a ka në plan që ti përfundoj komuna këto plane .

z. Agustin Shala: Pyetja ime është që par një kohe e kemi bërë një kërkesë nga Bashkësia Lokale e Bistrazhinit për ndërtimin e një trotuari për nxënësit që shkojnë në shkollë në gjatësi prej 800 metra dhe ende nuk kemi marrë një përgjigje lidhur me këtë problem jetik për këta nxënës, si dhe pyetja tjetër ka të bëjë lidhur me rrugën nga Zjarrfikësit tek Shkolla Zekria Rezha që është asfaltuar rruga por ato kocka që janë hekur në trotuare dhe gjendja nuk është e mirë a do të merreni me këtë çështje. Unë e kamë një kërkesë që e përsëriti disa herë që ka të bëjë me fshatrat Fshaj që gjysma e fshatit nuk ka ndrçim si dhe për fshatin Ujz që komplet fshati nuk ka ndriçim si dhe për fshatin Smaq i cili nuk ka ndriçim fare. Qe dy vite po i ndajmë nga 250,000€ për ato mjete nuk po funksionalizohen me arsyetimin se po e presim një donacion por kërkoj që të vihen në funksion ato mjete deri sa të sigurohet donacioni 
znj. Shqipe Fajza: Pyetja ime ka të bëjë për rrugën Xheladin Hana tek Medreseja ka gropa të shumta dhe qytetarët kanë kërkuar që të sanohen ato gropa dhe të vendosen polic të shtrirë dhe ka mungesë të trotuareve.
z. Agon Dobruan: Kërkoj nga Drejtoria e Urbanizmit që të na sqarojnë për rastin e objekti që ka me u ndërtuar në park se sa i lejohet me ndërtu sepse nga ajo që po shihet do të ndërtohet 100% të  sipërfaqes si dhe për objektin që është dhanë në shfrytëzim për 80€ qiranë aty tani ka edhe aneks ndërtim  a është dhënë ashtu si ka qenë apo ka qenë i përpara edhe aneksi. Për policët e shtrirë afër shkollave disa janë të dëmtuar si tek Shkolla Mazllum Këpuska dhe Kelmend Rizvanolli nuk ka fare andaj ka qenë mirë që të  vendosen aty ku nuk ka dhe të rregullohen aty ku janë të dëmtuara . 

Kryesuesja: Sa i përket asaj që u tha për transparencën e  mbledhjeve të Kuvendit e kemi diskutuar edhe në KPF dhe asnjë mbledhje e Kuvendit nuk ka mbetur e pa transmetuar direkt por ne kemi kërkuar që të transmetohen në transmetim Televiziv por për sa i përket obligimit ligjor ne e kemi përmbushur dhe transmetimi është bërë edhe në rrejtët sociale  si në yotube. 

z. Flamur Fetahaj: Për sa i përket transmetimit të mbledhjeve u sqarua nga Kryesuesja e Kuvendit ndërsa për punimet në çarshinë e vjetër do të na sqaron në detaje drejtori i Infrastrukturës, për sa i përket transparencës që u tha këtu unë po ju them se asnjëherë Komuna e Gjakovës nuk ka pasur Transparencë më shumë se që ka tani këtë e kanë vërtetuar edhe organizatat vendore dhe ndërkombëtare, për  zgjatjen e orarit të orëve të mësimit drejtoresha ka mbajtur takime dhe është rregulluar kjo çështje, për projektin e rrugës së trazitit na njofton Drejtori z. Shkëmbim Kastrati, projektit i lumit Ernik janë duke u zhvilluar procedurat dhe të të realizohet sipas planifikimit që është bërë, për rrugët brenda në qytet ka nevojë për sanime në disa vende por nuk është gjendja e rëndë sikur e paraqitet  janë duke u zhvilluar procedurat për lidhjen e kontratës për sanimin e  rrugëve, ne i urojmë banorët e Rogovës për ndriçimin e rrugës së re dhe pjesën e rrugës në të dy anët e urës dhe ndriçimin do ta rregullojmë shumë shpejtë, për Planin Komunale për spërkatjen e  insekteve do të ju kthejmë përgjigjeje me kohë sepse nuk jam i informuar, për shtëpinë  Kulturës në Bistrazhin  sa i përket shtrimit të trotuareve dhe ndriçimit përgjigjejen do ta merrni nga drejtorët përkatës, për rrugën Gjeladin Hana edhe për këtë pyetje përgjigjen e bën drejtori, ndërsa për ndërtimin e objektit tek parku si procedurë është përfunduar dhe nëse keni ndonjë paqartësi mundemi me ju dërgua përgjigjeje me shkrim nga drejtoria përkatëse, për policët e shtrirë është drejtoi i infrastrukturës dhe ju sqaron  për këtë temë . 

z. Shkumbim Kastrati: Projekti i rrugës trazite e ka vlerën mbi 5 milion euro kjo vlerë ka dalë për shkak se kemi qenë të obliguar ta ndërtojmë komplet infrastrukturën nëntokësore edhe ato që janë të ndërmarrjeve publike komunale apo të nivelit qendror projekti i rrugës do të ketë dimensionet e rrugës UÇK trotuaret stazat e ecjes së biçikletave dhe ndriçimi do të jenë të njëjta si në rrugën UÇK pra projekti i rrugës tranzitor do të jetë përafërsisht i njëjti me rrugën UÇK projektin mundeni me e gjete në Zyrën e Prokurimit, për punimet në çarshinë e vjetër po ju lexoj pyetjen pra kjo pyetje ka qenë e lidhur me punët që kanë qenë më herët me kontratën paraprake që është ndërprerë dhe përgjigjja e jonë ka qenë për atë kontratë e jo për këtë që janë duke u zhvilluar punimet, për rigollat ministria e Kulturës e ka shpreh dëshirën që rigollat me qenë të mermerit jo me beton dhe kemi bërë një marraveshje me QRTK me na e financua atë pjesë për rigollat dhe ka qene kërkesë e tyre andaj  jemi në procedurë dhe punët aty janë duke u zhvilluar, për realizimin e projektit të rrugës trazit të gjitha qytetarët janë të njoftuar dhe ju ka shkuar shkresa fizike nga ne në çdo derë ku i kemi sqaruar se rruga do të punohet dhe se si do të punohet dhe ju kemi treguar edhe natyrën dhe kategorinë e rrugës dhe ju kemi rekomanduar se disa biznese që nuk përshtaten me këtë kategori të rrugës të shikojnë mundësinë me i dislokua ato biznese projektin mundeni me e sigurua edhe në zyrën time edhe në zyrën  e prokurimit. Projektit i liqenit Erenik është në procedurë të prokurimit në këtë vite janë të ndara 400,000€ dhe i tërë projekti do të ketë afër 4.2 milion euro dhe është planifikuar në KAB edhe këtë projekt mundeni me e marrë kur do që doni, për sanimin e gropave janë në procedurë të preokupimit dhe shumë shpejtë do të zgjidhet operatori dhe do të fillojmë me punën. Për z. Teki Shala ai e dinë shumë mirë se për me e ndërtua një rrugë janë disa procedura sepse nuk bëhet si me e nxjerrë prej gjepi ne  e kemi bërë projektin dhe dy kaheje e urës duhet ne me e i ndërtuar por një problem tjetër është se një pjesë e kësaj është në komunën e Rahovecit dhe jemi në shqyrtim të mundësisë ta kryejmë edhe këtë pjesë dhe i kemi dy opsione të financimit për kryejn e kësaj pune .   
z. Nikoll Lleshi: Komuna për çdo vit shpallim tender për disensektim edhe në këtë vit e kemi por nuk  e kemi ndonjë vlerë të madhe që do të mbuloj tërë territorin, për ndriçimi publik tek ura në Rogovë dhe në disa fshatra ne e kemi të planifikuar në Buxhetin e  komunës shumën prej 250,000€ për shtrirjen e rrjetit por në mbledhjen e kaluar Kryetari ju ka njoftuar se jemi duke biseduar me një kompani Sllovene që ta fonacion ndriçimin publik komplet .
Kryesuesja: Meqenëse nuk ka diskutime të tjera i shpalli të mbyllura diskutimet për këtë pikë.

3. Pika e tretë e rendit të ditës: Propozim Vendimi për këmbimin e pronës komunale me pronën private që është në pronësi të z. Prenk Nikolla .
Kryesuesja: Për këtë pikë të rendit të ditës e kemi Propozim Vendimi për këmbimin  pronës komunale me pronën private që është në pronësi të Prenk Nikolla, prezent e kemi Nënkryetarin e z. Flamur Fetahaj  të cilin e  ftojmë që ta merr fjalën.

E hapi diskutimin për këtë pikë të rendit të ditës .

z. Flamur Fetahaj: Për këtë pikë e kemi shqyrtimin e propozim Vendimi për këmbimin e pronës komunale me pronën private që është në Rrugë Publike që aktualisht nuk shfrytëzohet si e tillë sipas planifikimit hapësinorë ndërsa pjesa e pronës private që  do të  këmbehet me pronën publike është pjesë e parcelës P-70705057- 02151-1 Z.K Pjetërshan që aktualisht shfrytëzohet si rrugë publike dhe sipas planifikimit hapësinor është planifikuar si rrugë publike, Vlerësimi i kësaj pronë është bërë nga Ministria e Financave pra si procedurë është e përfunduar prandaj kërkojmë që ky propozim të miratohet nga ju . 
Kryesuesja: E hapi diskutimin për këtë pikë të rendit të ditës .

Kryesuesja: Meqenëse nuk ka diskutime, E Qes në Votim  Miratimin e Vendimit për këmbimin e pronës komunale me pronën private që është në pronësi të Prenk Nikolla sipas propozim-vendimit të  prezantuara, Kush Është: Për, Kundër, Abstenim.

Nga anëtarët e pranishëm të Kuvendit të Komunës u votua kështu : 17 Pro, 4 kundër dhe 1 abstenim .Pas votimit të bërë u miratua ky
V E N D I M

Për Këmbimin e Pronës Komunale  
1. Kuvendi i Komunës së Gjakovës miraton vendimin për Këmbimin e Pronës së Paluajtshme Komunale me pronën private në pronësi të Prenk Nikolla.

2. Pronat e paluajtshme që do të këmbehen në mes të Komunës së Gjakovës dhe Pronës private në pronësi të Prenk Nikolla  ka këto të dhëna:

2.1. Pjesë e Parcelës Kadastrale nr. P-70705057-02091-0, Zona Kadastrale Pjetërshan, e evidentuar në Pronësi PSH. Rrugë Publike, sipas dokumenteve të Planifikimit Hapësinor  ka destinimin si Zonë Banimi me kodin ZB2/Banim me një njësi . 

2.2 Prona e paluajtshme që merret nga ky këmbim, është pjesë e parcelës kadastrale P-70705057-02151-1 Zona Kadastrale Pjetërshan, në pronësi private të Prenk Nikolla, sipas dokumenteve të Planifikimit Hapësinor ka destinim si Zonë Banimi me kodin ZB2/Banim me një njësi dhe pjesërisht si Zonë e Komunikacionit dhe transportit me kodin ZKT/Rrugë.

3. Qëllimi i këmbimit të pronës së paluajtshme është realizimi  i dokumenteve të Planifikimit Hapësinor, si dhe për shkak të gjendjes faktike, pjesa e parcelës që do të këmbehet do të shfrytëzohet si rrugë ekzistuese.

4. Pjesa e sipërfaqes që do të këmbehet është 425.00m2 sipas dokumentacionit të bashkangjitur si dhe raportit të vlerësimit të  lëshuar nga Ministria e Financave, Punës dhe Transfereve.
5. Mënyra dhe kushtet e Këmbimit të Pronës së Paluajtshme do të përcaktohen me kontratë e cila lidhet dhe nënshkruhet në mes të Kryetarit të Komunës dhe Pronarit të paluajtëshmërisë që do të këmbehet.

6. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

4. Pika e katërt e rendit të ditës: Rishqyrtimi i rregullores për Bonuset e Zonimit
Kryesuesja: Për këtë pikë të rendit të ditës e kemi  kërkesën e Ministrisë për Rishqyrtimin e rregullores për Bonuset e Zonimit, prezent e kemi Zyrtaren e Drejtorisë për Urbanizëm znj. Elida Bejtullahu të cilën e ftojmë që ta merr fjalën .
znj. Elida Bejtullahu: Pasi që e kemi marrë vlerësimin nga ministria ne  e kemi kërkuar një takim me Ministrinë e Planifikimit hapësinore për me u sqarua rreth komenteve që i kanë dhënë lidhur me këtë rregullore  në parim ata nuk kanë gjete ndonjë shkelej por kanë kërkuar që rregullorja të pasurohet më tepër ashtu siç i parasheh Udhëzimi administrativ për ndërtim dhe udhëzimi administrative për elementet përmbajtjesorë të hartës zonale  për banueset e zoonimit ne i kemi caktuar se çka caktohet si interes publik si dhe kanë kërkuar me ju sqaruar se çka përfiton komuniteti prej banuesve të zoonimit, ku ajo është një listë që e cakton ligji edhe pse ne e kemi përfshira si dhe një nen që i referohet rasteve kur aplikohet bonuesi dhe kur nuk mund të planifikohet banuesi janë disa elemente që janë teknike por që nuk e kanë cenu përmbajtjen bazike të rregullores në fjalë.

z. Augstin Shala: Cila është arsyeja që na vjen shumë shpejtë kjo pikë  pra pse është aq me ngut kjo pikë pa pasur mundësi as me i shikua këto materiali e aq ma keq që nuk është e bashkangjitur shkresa e ministrisë për vlerësimin e  ligjshmërisë që ta dimë se ku ka shkelje dhe kjo rregullore për bonuese që janë herë në favorin e pronës private herë të komunës herë të dhënies së mundësime me u zgjeruar më shumë mirëpo çka përcakton kjo rregullore më shumë se sa Plani Zhvillimor Komunal ku është qëllimi që me një rregullore të ipen mundësi ekstra jashtë Planit Zhvillimor Komunal këtë po e kërkoj që të na sqaroni më detaishtë.

znj. Elida Bejtullahu: Çështja e përshpejtimit nuk është se kemi ndonjë nguti por që është vonuar për rishqyrtim  dhe jemi jashtë afateve ligjore. Bonuset e zonimit aplikohet vetëm në rastet kur ki me e krye një procedurë pa ju nënshtruar procedurave të shpronësimit psh, kur kemi një raste që duhet të lirohet sipërfaqeje për zgjerimin e rrugës dhe për mos me shumë kohë me vite ligji e ka paraparë banuesin e zonimit por këtë duhet të bëjmë me pajtimin e  palëve sepse mundet me ndodhë me e refuzua bonusin.
z. Agustin Shala: Lidhur me pikën 1.5.dhe 1.6 kur ne i epni lejen e ndërtimit duke u bazuar në planin Zhvillimor tek pika 1.5 rritja e lartësisë maksimale të ndërtesave dhe 1.6 rritja e dendësisë, ku dendësia është shumë e larëtë dhe tek rritja e kateve nëse ipet një leje e ndërtimit dhe është dhënë sipas planit cila është arsyeja që me këtë rregullore ti epet e drejta me i shtua katet mbi atë që ka qenë e planifikuar .
znj. Elida Bejtullahu: Neni 39 i Udhëzimit Administrativ për elementet përmbajtësore të Hartës Zonale të Komunës i parasheh këto që ju i cektë më par është marrë nga udhëzimi administrativ, unë e ceka edhe më herët se edhe nëse pala ka të drejtë me marrë banuesin e zoonimit por nuk i plotëson kushtet ligjore për bonuese të zoonimit nuk i epet bonuesi i zonimit prapë hyn në procedurat e shpronësimit, pra banueset e zoonimit nuk ipen në kundërshtim me  dokumentet e planifikimit hapësinorë.

z. Ali Tafarshiku: U tha nga znj. Bejtullahu që rregullorja për bonueset e zoonimit nuk e ka asnjë komun tjetër ndonëse u tha se Ministria e Planifikimit Hapësinor nuk e ka bërë ndonjë miratim për komunat tani pyetja ime është se a është dokument obligativ apo çka është në pyetje që stopohet një rregullore e tillë në komunat tjera . 

znj. Elida Bejtullahu: Bonueset e Zoonimit janë vegël e punës për implementim të dokumenteve dhe të projekteve, nëse gjatë hartimit të dokumenteve PZHK dhe HZK  planifikohet që të ketë banuese të zoonimit atëherë je i obliguara që të miratohet kjo rregullore dhe e dyta është kjo, unë nuk e di pse e kanë kthyer këtë  rregullore dhe besoj që  do ta gjejmë një gjuhë të përbashkët.
znj. Mimoza Shala: Unë dua ta ngris shqetësimin  për këtë pikë të rendit të ditës që na ka ardhur sot për sot dhe ka një mungesë të dokumentacionit që tani është ka përsëritet gati në të gjitha mbledhjet, e kemi të pa mundur që të shqyrtohet ky dokumentacion ku mungon edhe shkresa e Ministrisë që është dokumenti bazë për trajtimin e kësaj pike . 
Kryesuesja: Unë pajtohem plotësisht me parafolësit sa i përket vonesës materialeve dhe mos kompletimit të materialeve kjo nuk është në rregull andaj kërkoj që kjo praktik  të ndryshohet.
Meqenëse nuk ka diskutime, E Qes në Votim  Miratimin e Rishqyrtimi i rregullores për Bonuset e Zonimit, Kush Është: Për, Kundër, Abstenim.
Nga anëtarët e pranishëm të Kuvendit të Komunës u votua kështu : 14 Pro, 7 kundër dhe 3 abstenim. Pas votimit të bërë u miratua kjo:
RREGULLORE 

PËR BONUSET E ZONIMIT
5. Pika e pestë e rendit të ditës: Shqyrtimi i informatës financiare të Komunës së Gjakovës për periudhën Janar – Mars 2025
Kryesuesja: Për këtë pikë të rendit të ditës e kemi Shqyrtimi i informatës financiare të Komunës së Gjakovës për periudhën Janar – Mars 2025. prezent e kemi drejtorin e drejtorisë për Buxhet dhe Financa z. Durim Halilaj  të cilin e  ftojmë që ta merr fjalën . 
z. Durim Halilaj: Informata Financiare  Komunal  për periudhën Janar – Mars 2025, bëhet në bazë të kërkesave për raportim të përkohshëm dhe vjetor bazuar në dispozitat e neneve 46.1 dhe 46.2  të Ligjit Nr. 03/L-048 “Për Menaxhimin e Financave Publike dhe Përgjegjësitë” dhe statutit Komunal.
Ky raport financiar është  përgatitur në përputhje me SNKSP  të bazuar në para të gatshme “Raportimi Financiar sipas Kontabilitetit të bazuar në para të gatshme”. Shënimet në pasqyrat financiare paraqesin pjesë integrale për ta kuptuar pasqyrën, andaj duhet të lexohen së bashku me pasqyrat.

Buxheti i Komunës sipas ligjin te Buxhetit Nr.08/L-332 është në vlerë  40,584,369.00€ i cili ka pësua ndryshime gjatë periudhe Janar–Mars 2025  për te hyrat nga donacionet dhe participimet në vlerë 107,107.21€.  Buxheti i përgjithshëm Periodik për këtë periudhe është  40,691,476.21€.  
Përveç Grandeve të marra nga niveli qendror, për qëllimet e shpenzimeve të përgjithshme, Komuna ka grumbulluar edhe të hyra vetanake. Te hyrat vetanake komunale kryesore: tatimin në pronë, gjobat e trafikut, Kompensimi për rregullimin e tokave ndërtimore, shërbimet e kadastrave, dënimet nga Gjykata etj.... Të hyrat totale vetanake të grumbulluara Janar-Mars 2025 kanë arritur në shumen prej  1,385,965.29€  që përbën  106.31% të planifikimit periodik (1,303,720.00€) ndërsa krahasuar me vitin paraprak 2024 kemi 76.63% 
Buxheti periodik (Janar Mars - 2025) është   40,691,476.21€,  janë alokuar mjete në vlerë 21,081,275.42€,  ndërsa janë shpenzuar  8,281,418.83€, apo 39.28% e buxhetit të alokuar .

Pagat dhe mëditjet: Mjete e alokuara-pranuara në vlerë 5,013,002.90€  janë shpenzuar vlerë 4,989,589.40€ apo  99.53% mjeteve të alokuara, krahasuar me të njëjtën periudhë të vitit paraprak shpenzimi është 91.48% ma i ultë. Pjesëmarrja e pagave në shpenzimin e përgjithshëm Komunal është 60.25%.

Mallrat & shërbimet: Mjete e alokuara-pranuara në vlerë 4,345,728.95€  janë shpenzuar  992,061.06€  në përqindje  22.83% e mjeteve të alokuara, krahasuar me vitin paraprak  kemi 120.84%  apo 20.84% me shumë(pagesat e  borxheve nga viti paraprak). Pjesëmarrja e M & Shërbimeve në shpenzimin e përgjithshëm  Komunal është 11.98 % .

Komunalit: Mjete e alokuara-pranuara në vlerë 748,500.00€ janë shpenzuar 373,562.77€ ose në shkallën prej 49.91% të mjeteve të alokuara, krahasuar me vitin paraprak  kemi rritje për 151.14%  Pjesëmarrja e shpenzimeve komunale në shpenzimin total komunal është 4.51%. 

Subvencionet: Mjete e alokuara-pranuara në vlerë 301,758.75€ janë shpenzuar 22,650.5€ ose në shkallën prej 29.82% të mjeteve të alokuara në shpenzimin total komunal është 18.82%. 

Shpenzimet kapital: Mjete e alokuara-pranuara në vlerë 10,672,284.82€ janë shpenzuar 1,903,555.10€ ose në shkallën prej 17.84% të mjeteve të alokuara, krahasuar me vitin paraprak  kemi rritje për 172.20%   Pjesëmarrja e shpenzimeve komunale në shpenzimin total komunal është 22.99%. 

Në total Buxheti i alokuar është shpenzuar për ketë periudhe 8,281,418.83€ apo 39.28% te mjeteve,  krahasuar me periudhën e vitit paraprak shpenzimet janë 106.88%.

Kryesuesja: E hapi diskutimin për këtë pikë të rendit të ditës. 

z. Ali Tafarshiku: Të gjithë e dimë tanimë se tre muajit e parë të vitit për sa i përket buxhetit janë më tepër procedura administrative se sa ekzekutues por për habi Komunës së Gjakovës në krahasim me vitet e kaluar i ulen dhe i zbriten të hyrat ku në vitin 2024 kanë qenë 424,313,19€ më pak të hyra për të njëjtën periudhë të vitit gjithashtu edhe me vitin 2023 janë mbi 800,000€ më pak të hyra dhe këto nuk janë si rrjedhoja e procedurave administrative por janë rrjedhojë e monopolit që e keni krijuar me operatorët e caktuar të ndërtimeve, në vitin 2024 kanë qenë të hyra nga lejet e ndërtimit 703,840€ në vitin 2025 në të njëjtën periudhë të vitit  171,598€ ose 532,242€ më pak pra kjo është pasqyra reale se çfarë vizioni ka kjo qeverisje. Tek shpenzimet për thirrjet  publike për subvencione klubeve sportive në Shëndetësi, në biznese, nuk e keni periudhën e caktuar dhe pse nuk i keni kryer në këtë periudhë sepse krahasuar me vitin par parka janë shpenzuar 100,000€ më pak në subvencione, në përgjithësi ky është viti më i dështuari në  grumbullimin e të hyrave vetanake .

z. Flamur Fetahaj: Kur dëgjojmë kësi vlerësime për këtë qeverisje për të cilën qytetari ka vendos dhe do të vendos prapë unë po habitemi, u tha monopol andaj po ju tregoj se fjala publike ka peshë dhe pse nuk shkoni me ju drejtuar organeve kompetente por del këtu me fole e  me u mundu me i bind qytetarët se po mundohesh për ta, ju shumicën e kohës nuk je në Gjakove dhe nuk i sheh punët e mira . 

z. Ali Tafarshiku: Mos me jetuar në Gjakovë dhe mos me pa e me dëgjua unë nuk isha dal me fole këtu hiq sepse e keni kokën e komunës që jeton në Prishtinë dhe vjen dy dit në javë.
znj. Mimoza Shala: Në vazhdimësi kur kemi fol për të hyrat unë i kam kritikuar çështjen e lejeve të ndërtimit është e vërtetë që  drejtori ka thënë se ne nuk kemi bërë thirrje por ne të gjithë e dimë se Kryetrari ka bërë thirrje, më herët drejtori Kastrati tha se për me i largu disa investitor kemi vendos me e ndërtua liqenin dhe për disa vende po mundeni me i largu e për të tjerët nuk keni të drejtë, unë po bazohem në dokumentet zyrtare dhe këtu po shihet se pas implementimit të hartës Zonale janë me qindra mijëra euro ma pak të inkasuar dhe ne kur e kemi ngrit ketë çështje jemi cilësuar si komunistë e epitete të tjera, tani po e vërtetoni atë që e kemi thënë ne para një kohe të caktuar.

z. Durim Halilaj: Tek pjesa e shpenzimeve në këtë periudhë kohore Komuna e Gjakovës ka rritje në shepnzueshmërin e buxhetit dhe nëse ndalemi në kategoritë ekonomike që janë edhe në Faqe të Komunës dhe mundeni me i pa, për subvencionet në asnjë vit Komuna e Gjakovës nuk ka shpenzuar më shumë në subvencione se sa në këtë periudhë. Për rënien e të hyrave vetanake çdo organizatë buxhetore kur e miraton Buxhetin e ka të ndarë taksat dhe tatimet Tatimet janë vjetore dhe caktohen se sa kanë me u grumbullua, ndërsa taksat mbledhen nga kërkesat e qytetarëve edhe për lejet  të ndërtimeve ato vijnë nga kërkesat për marrjen e  lejeve. Në raportin faqe 7 i keni të prezantuara të hyrat sipas viteve dhe bëni krahasimin ku në vitin 2025 ka rritje ka rënie në leje të ndërtimit dhe kjo ka ndodhur sepse me miratimin e hartës Zonale edhe pse ju keni votuar kundër Hartës Zonale dhe Planit Zhvillimor Komunal dhe ju i keni kundërshtuar e tani kritikoni pse janë rënë të hyrat, në bazë të të hyrave të deri më tanishme do të arrihet dhe tejkalohet planifikimi i të hyrave vetanake, në ketë vitit janë regjistruar 1200 shtëpi të reja dhe do të paguajë tatim në pronë . 
znj. Mimoza Shala: Unë fola vetëm për aspektin e  të hyrave vetanake tek të hyrat nga lejet e ndërtimit e mbrojta atë që e kamë kritikuar në vazhdimësi sepse nëse flasim për tre mujorin e parë dhe janë mbi 600,000€ më pak nuk është shifër e vogël, sa i përket hartës zonale ne kemi qenë të interesuar ta miratojmë mirëpo edhe aty ne i kemi pasur qëndrimet tona dhe pikat që i kemi kundërshtuar dhe ne nuk jemi pajtuar, u tha se Komuna e Gjakovës do ti rrit të hyrat vetanke edhe ne ndihem mirë  por nuk është arsye me u krekos.

z. Ali Tafarshiku: Në faqe 7 të hyrat  e realizuara sipas drejtorive ku në vitin 2023 kanë qenë gjithsejtë të hyra vetanake 2.220,000€ ndërsa në vitin 2024 janë 1.812,000€  vitit 2025 1.387.000€ .
z. Durim Halilaj: Në fillim e sqarova se gjithsejtë të hyra pa donacione dhe ju prezantova shifrat dhe janë të prezantuara në faqen 7 të dokumentit dhe me dal me manipulua me shifra nuk është në rregull sepse janë prezantuar në detaje .  
Kryesuesja: Meqenëse nuk ka diskutime të tjera e shpalli të mbyllur diskutimin për ketë pikë të rendit  

6. Pika e gjashtë e rendi të ditës: Raport për gjendjen e rrugëve Urbane dhe Rurale në Komunën e Gjakovës. 

Kryesuesja: Për këtë pikë të rendi të ditës e kemi Raport për gjendjen e rrugëve Urbane dhe Rurale në Komunën e Gjakovës prezent e kemi drejtorin e drejtorisë për Infrastrukturë z. Shkëmbim Kastrati të cilin e  ftoj që ta  merr fjalën.

z.Shkumbim Kastrati: Komuna e Gjakovës e ka  Kontratën e  lidhur me dt.23.09.2024 deri me dt.22.09.2026, Titulli i Kontratës “Mirëmbajtja dimërore e rrugëve urbane dhe rurale” Nr. identifikimi 632-24-7071-2-1-1/C992. Raporti për Gjendjen e Rrugëve Urbane dhe Rurale në Komunën e Gjakovës. Moti: me reshje të borës kohë pas kohe dhe ngricave,  temperatura: (0 0C) - (-5 0C).Bazuar në raportin e Menaxherit të kontratës z.Pjetër Marku po ju njoftojmë si në vijim:

Në përgjithësi  situata me të reshura të dëborës gjatë sezonit dimëror 2024-2025 ka qenë stabile. Intervenimet nga operatori i kontraktuar kanë qenë me kohë si dhe bashkëpunimi me Policinë e Kosovës si dhe institucionet tjera të përfshira ka qenë në nivelin e duhur. Si rezultat  mund të konkludojmë se kjo sezon dimërore ka kaluar pa ndonjë pengesë të theksuar në qarkullimin e njerëzve dhe mjeteve motorrike në Komunën e Gjakovës. Më poshtë gjeni të bashkangjitur raportin analitik të detajuar rreth intervenimeve nga Menaxheri i Kontratës z. Pjeter Marku.

Me datë 23.12.2024, gjatë reshurave të borës Menaxheri i kontratës ka urdhëruar që kompania e kontraktuar të bëjë Pastrimi i rrugës nga bora dhe akulli në të gjithë Komunën e Gjakovës, pra në rrugët Urbane dhe Rurale. Operatori ekonomik ka filluar me Pastrimin e rrugës nga bora dhe akulli, ku temperaturat kanë qenë të ulëta dhe ka pasur reshje të theksuara të borës, Menaxheri i Kontratës ka dalë në teren për të përcjellë situatën, ku kemi vërejtur se në zonat Urbane dhe Rurale ishin në qarkullim katër mjete motorike në pastrimin nga bora dhe akulli plus hedhje të kripës në zonat e kryesore të Qytetit dhe në rrugët dytësore. 

znj. Diana Qarkagjia: Pjesa e rrugës që e lidh Parkun e  Lirisë me Spitalin  a është e planifikuar që të zgjerohet sepse ka shumë problem në qarkullim sidomos për shkak të parkimit të automjeteve .
z. Shkumbim Kastrati: Në vitin e ardhshëm  është planifikuar që të zgjerohet rruga Skënderbeu si dhe rruga në Mahallën e  Gecë që ju po  e kërkoni.

z. Agustin Shala: Për trotuaret në Bistrazhin a do të kryhen në këtë vit ato trotuare apo si është gjendja .

z. Shkumbim Kastrati: Në këtë vit do të fillojmë me ndërtimin e  trotuareve dhe do të bëjmë përpjekje që të ndërtohen edhe ato trotuare.

Kryesuesja: Meqenëse nuk ka diskutime të tjera e shpalli të mbyllur diskutimin për ketë pikë të rendit.  

7.Pika e shtatë e rendit të ditës: Informatë për  Ndriçimin Publik në Komunën e Gjakovës
Kryesuesja: Për këtë pikë të rendi të ditës e kemi Informatë për  Ndriçimin Publik në Komunën e Gjakovës, prezent e kemi drejtorin e drejtorisë për Shërbime Publike z. Nikoll Lleshi të cilin e ftojmë që ta merr fjalën. 

z. Nikoll Lleshi: Komuna e Gjakovës e ka lidhur një marrëveshje me çabratin për mirëmbajtjen e  ndriçimit Publik dhe ka filluar mirëmbajtja e ndriçimit Publik kemi hasur disa pengesa gjatë punës në teren por jemi duke punuar dhe do të arrijmë mirëmbajtjen në të gjitha territorin e komunës së Gjakovës, ne e kemi pasur një kompani të kontraktuar për mirëmbajtje por jemi detyruar të ja shkëpusim kontratën për shkak të mos përmbushjes së kontratës e tani e kemi  nënshkruar marrëveshjen me çabraitn dhe është shumë më mirë. Sa  i përket zgjerimit të rrjetit i kemi të ndara 250,000€ por nuk e kemi shpall tenderin për shkak se jemi në bisedime me një kompani sllovene për zgjerimin e  rrjet dhe shpresojmë që të arrihet kjo marrëveshje që do të jetë një e mirë e madhe për komunën e  Gjakovës , por nëse nuk arrihet kjo marrëveshje ne do të shpallim tenderin me mjetet tona që i kemi të planifikuara .
Kryesuesja: E Hapi diskutimin për këtë pikë .

Kryesuesja: Meqenëse nuk ka diskutime të tjera e shpalli të mbyllur diskutimin për ketë pikë të rendit.  

8. Pika e tetë  e renditët ditës : Të Ndryshme. 

Kryesuesja: Për këtë pikë të rendit të ditës kemi të ndryshme . E hapi Diskutimin nëse dikush e donë fjalën. 

z. Besim Ndau: Unë dua ta ngris një shqetësim lidhur me Shoqatën e të Verbërve Gjakova që është e vendosura në Objektin e Stacionit të Autobusëve që përballen me një gjendje të rëndë sepse sa herë që ka të reshura në atë zyre ju pikë çatia andaj kërkoj që komuna të ju siguroj një hapësirë më të mirë për ushtrimin e aktiviteteve të tyre të përditshme .
Meqenëse  nuk ka diskutime e shpalli të mbyllur këtë mbledhje dhe mirë u takofshim në takimet e radhës .
Mbledhja përfundoj në ora 13:20.
  Procesmbajtës                                                                                                 Arbënesha Kuqi

  ____________                                                                                                 ________________

Burim Bajrami                                                                                                    Kryesuesja[image: image4.png](4

